
Nd. 331. Frumvarp til laga
um jarðræktar- og húsagerðarsamþykktir i sveitum.

Flm.: Jón Sigurðsson, Bjarni Ásgeirsson, Pétur Ottesen.

I.
Um jarðræktarsamþykktir.

1. gr.
Búnaðarsamböndum er heimilt að setja sér samþykkt um, að sambandið taki

að sér ákveðnar jarðræktarframkvæmdir á sambandssvæðinu, til þess að greiða fyrir
eflingu jarðræktarinnar og koma til leiðar, að öll heyöflun bænda fari fram á vél-
tæku landi. Jarðræktarframkvæmdir þær, sem hér um ræðir, eru:

1. Framræsla.
2. Túnasléttun.
3. Nýrækt.
4. Sléttun engja.



2. gr.
Nú ákveður búnaðarsambandsfundur að koma á jarðræktarsamþykkt fyrir sam-

bandssvæðið, og skal þá stjórn sambandsins semja frumvarp að jarðræktarsam-
þykkt og senda það formönnum allra hreppabúnaðarfélaga innan sambandsins með
tilmælum um, að það verði tekið fyrir á almennum fundi i félaginu, - enn fremur
tilkynningu um, að frumvarpið verði tekið til fullnaðarafgreiðslu á næsta aðal-
fundi sambandsins.

Þegar frumvarp að samþykkt hefur fengið áðurgreindan undirbúning og hlotið
samþykki meiri hluta hreppabúnaðarfélaga á sambandssvæðinu, skal það lagt fyrir
aðalfund sambandsins.

Samþykki löglegur aðalfundur frumvarp með að minnsta kosti % atkvæða
atkvæðisbærra fundarmanna, skal stjórn sambandsins senda samþykktina Búnaðar-
félagi íslands, er leitar á henni staðfestingar landbúnaðarráðherra.

3. gr.
Nú hefur búnaðarsamband neitað að gera jarðræktarsamþykkt samkv. lögum

þessum eða það hefur dregizt eitt ár, eftir að tillaga hefur komið fram um það á sam-
bandsfundi, og skal þá stjórn sambandsins skylt að gera tillögur um skiptingu sam-
bandsins í samþykktar svæði.

Við skiptinguna skal að því stefnt, þegar um búnaðarsambönd er að ræða, er
ná yfir tvö eða fleiri sýslufélög, að hvert sýslufélag geti orðið samþykktarsvæði
fyrir sig, eftir því sem unnt er og staðhættir leyfa. Jafnframt skal þess gætt, að
ekkert byggðarlag á sambandssvæðinu verði útilokað frá þátttöku í ræktunarsam-
þykkt. Lágmarksstærð samþykktarsvæðis skal miða við, að nægileg verkefni
séu fyrir hendi að dómi Búnaðarfélags Íslands fyrir eina vélasamstæðu um langt
árabil og tryggt þyki, að vélarnar verði árlega starfræktar að fullu.

Nú hefur sambandsstjórn gert tillögur um skiptingu sambandsins í samþykktar-
svæði eða ræktunarfélög, og skal hún þá leita um þær álits og tillagna Búnaðarfé-
lags Íslands. Stjórn sambandsins leggur því næst tillögur sínar ásamt umsögn Bún-
aðarfélags íslands fyrir aðalfund sambandsins, sem tekur ákvörðun um skipting-
una. Ályktun samhandsfundar skal send Búnaðarfélagi Íslands til staðfestingar.

Nú telur Búnaðarfélag islands, að skiptin brjóti í bága við ákvæði laga þessara,
og skal það þá synja um staðfestingu á þeim, þar til er bót hefur verið á því ráðin.

Þegar skiptin hafa hlotið staðfestingu, getur hvert samþykktarsvæði innan þess
sambands, er skiptin ná til, sett sér ræktunarsamþykkt að 'eigin frumkvæði.

Öllum undirbúningi undir þessar samþykktir svo og starfsemi þeirri, sem til er
stofnað með þeim, skal haga eftir því, sem við getur átt, svo sem fyrir er mælt í lög-
um þessum um samþykktir og starfsemi búnaðarsambanda.

Ræktunarfélög þau, er hér um ræðir, skulu velja sérstaka framkvæmdastjórn
og starfa undir eftirliti hlutaðeigandi sambands og Búnaðarfélags Íslands.

4. gr.
f samþykktum skal kveða á um:

1. Verkefni, sem sambandið eða ræktunarfélagið tekur að sér.
2. Skipun og valdsvið framkvæmdastjórnar.
3. Hvernig framkvæmdum skuli hagað, þar á meðal, að þeir, er minnst véltækt -

land hafa, sitji fyrir vinnu, eftir þvi sem við verður komið.
4. Að búnaðarsambandið eða ræktunarfélagið taki þær greiðslur fyrir ræktunar-

störfin, að allur kostnaður fáist að fullu greiddur. .
5. Fjáröflun og tryggingar fyrir fjárreiðum sambandsins eða ræktunarfélagsins.
6. Reikningshald og endurskoðun.
7. Hvernig samþykkt skuli breytt.
8. Hvernig samþykkt verði felld (tr gildi.

Nú telur Búnaðarfélag Íslands, að samþykkt brjóti i bága við lög eða reglugerð

eða hún fari í bága við tilgang laga þessara, og skal hún þá endursenda hana með
áritaðri athugasemd og fresta að leggja hana fyrir ráðherra, unz leiðrétting er fengin.

Þegar ráðherra hefur staðfest samþykktina, gildir hún upp frá því fyrir alla
félagsmenn hreppabúnaðarfélaga á samþykktarsvæðinu.

Ráðherra skipar fyrir um birtingu samþykktarinnar og tiltekur, hvenær hún
öðlist gildi.

5. gr.
Stjórn sambandsins annast með aðstoð Búnaðarfélags Íslands um eftirgreindar

mælingar og athuganir á hverju samþykktarsvæði :
1. Stærð túna .

. 2. Stærð túnþýfis að flatarmáli á hverri jörð, sbr. bráðabirgðaákvæði [arðræktar-
laganna frá 4. júlí 1942.

3. Ræktunarástand túnanna.
4. Skilyrði til nýræktar.
5. Framræsluþörf jarðarinnar (vegna túnanna, fyrirhugaðrar nýræktar, engja-

ræktar og til hagabóta, ef þess er sérstaklega óskað).
6. Skilyrði til að gera engi véltæk eða auka þau.

Kostnaður við athuganir og mælingar þær, er hér um ræðir, ásamt nauðsynlegri
kortagerð greiðist að helmingi úr ríkissjóði, en hinn hlutinn greiðist að jöfnu af
Búnaðarfélagi Íslands og hlutaðeigandi búnaðarsambandi.

6. gr.
Ræktunarframkvæmdir, sem gerðar eru samkvæmt lögum þessum, skulu fram-

kvæmdar eftir fyrirsögn trúnaðarmanns, er Búnaðarfélag Íslands samþykkir.
Ef jarðeigandi eða ábúandi, sé jörðin í leiguábúð, vill ekki hlíta ákvörðun

trúnaðarmanns, getur hann skotið þeim til umsagnar Búnaðarfélags Íslands, sem
fellir fullnaðarúrskurð um tilhögun verksins.

7. gr.
Þegar jörð er í leiguábúð, skal stjórn sambandsins gefa leiguliða kost á að

gerast þátttakandi í ræktunar starfinu samkvæmt ákvæðum samþykktarinnar að
jarðeiganda frágengnum, og fer þá um rétt ábúanda gagnvart jarðeiganda sam-
kvæmt ákvæðum ábúðarlaganna.

8. gr.
Nú hefur ræktunarsamþykkt verið sett samkvæmt lögum þessum, og skal þá

verkfæranefnd ríkisins vera stjórn sambandsins eða framkvæmdastjórn samþykkt-
ursvæðis til aðstoðar og leiðbeiningar um kaup og val nauðsynlegra jarðvinnslu-
véla og verkfæra vegna hinna fyrirhuguðu framkvæmda.

Verkfæranefnd ákveður í samráði við stjórn Búnaðarfélags Íslands, hve margar
vélar af hverri tegund njóti styrks úr framkvæmdasjóði ríkisins á hverju sambands-
eða samþykktarsvæði, miðað. við eðlilega þörf sambandsins, stærð þess, vélakost
og vinnuafköst vélanna.

9. gr.
Verja skal úr framkvæmdasjóði ríkisins allt að 3 mill]. kr. til greiðslu helmings

af kostnaðarverði þeirra véla og verkfæra, kominna á ákvörðunarstað, er verk-
færanefnd ríkisins telur þörf á til ræktunarframkvæmda samkvæmt lögum þessum.
Styrkur þessi greiðist, jafnóðum og vélarnar eru keyptar.

10. gr.
Framkvæmdastjórn samþykkfarsvæðis her að taka þá greiðslu fyrir notkun véla

og verkfæra, sem keypt eru og notuð samkv. lögum þessum, að hún nægi fyrir
öllum venjulegum rekstrarkostnaði, og sé þar með talið hæfilegt viðhalds- og fyrn-
ingargjald. er miðist við, að það nægi til að endurnýja vélar og verkfæri, jafnóð-

um og þau verða ónothæf. Verkfæranefnd ríkisins ákveður, hvað sé hæfilegt að
leggja til hliðar fyrir viðhaldskostnaði. meðan vélarnar eru nýjar og nýlegar, og
enn fremur ákveður hún fyrningargjaldið.

Búnaðarfélag íslands skal innheimta fyrningargjaldið í lok hvers reikningsárs
og leggja það í sérstakan fyrningarsjóð, er verði í vörzlu þess.

Sjóðinn skal ávaxta í Búnaðarbanka íslands. Búnaðarfélag Islands annast reikn-
ingshald sjóðsins og ávísar úr honum eftir tillögum stjórnar verkfæranefndar rík-
isins .

. Hvert samband heldur séreign sinni í sjóðnum.

11. gr.
Verkfæranefnd ríkisins skal hafa eftirlit með vélum þeim og verkfærum, sem

keypt eru og notuð samkvæmt ákvæðum laga þessara, viðgerð þeirra og viðhaldi
svo og, ef þess er óskað, öðrum vélknúnum tækjum, sem notuð eru í sambandi við
jarðræktarframkvæmdir i sveitum. Skal hún hafa í þjónustu sinni nægilega marga
vélfróða menn til að annast eftirlit þetta.

12. gr.
Búnaðarfélag íslands og verkfæranefnd ríkisins skulu halda námskeið fyrir þá

menn, er eiga að vinna með vélknúnum jarðvinnslutækjum, enda hafa þeir menn
einir rétt til að vinna með slíkum tækjum, sem eru viðurkenndir til þess hæfir af
verkfæranefnd ríkisins. Kostnaður samkvæmt ll. og 12. gr. greiðist úr ríkissjóði.

13. gr.
Heimilt er stjórn sambands eða samþykktarsvæðis. sem hefur sett sér jarð-

ræktarsamþykkt, að láta ræsa fram hithaga, ef eigandi jarðarinnar óskar þess og
trúnaðarmaður sá, er framkvæmdi mælingarnar á jörðinni, telur þessa jarðabót
nauðsynlega vegna búrekstrar þar.

14. gr.
Nú hefur jarðræktarsamþykkt verið komið á og starfsemi hafin samkvæmt

fyrirmælom hennar, og skal þá Búnaðarfélag Íslands senda hlutaðeigandi sam-
bandi jarðræktarstyrk hvers samþykktarsvæðis óskertan til afgreiðslu og úthlut-
unar að frádregnu fyrningargjaldi samkv. 10. gr.,. nema sambandsstjórnin geri
aðrar ráðstafanir.

II.
Um húsagerðarsamþykktir.

15. gr.
Búnaðarsumböndum er heimilt að setja sér samþykkt um, að þau taki að sér

byggingu íbúðar- og útihúsa á sambandssvæðinu á þann hátt, að þau ráði til sín
flokka byggingarmanna og leggi þeim til fullkomnar vélar og tæki við vinnuna. Með
samþykktinni skal stefnt að því að hraða húsabótum og öðrum byggingarfram-
kvæmdum í sveitum og að bændur fái með þessum hætti svo vönduð, hagkvæm,
smekkleg og ódýr hús sem kostur er á. Við framkvæmdir þessar sé þess gætt, að
þeir, er hafa mesta þörf fyrir nýbyggingar, sitji fyrir, eftir því sem unnt er.

Byggingarframkvæmdir þær, er hér um ræðir, eru:
1. íbúðarhús. .
2. Peningshús.
3. Hlöður og súrheystóftir.
4. Haughús, þvaggryfjur og safnþrær.
5. Geymsluhús.

Húsin afhendist fokheld, nema öðruvísi sé um samið.
Um sambönd, sem ná yfir tvö eða fleiri sýslufélög, gilda ákvæði 2. gr.

16. gr.
Nú ákveður sambandsfundur að koma á húsagerðarsamþykkt, og skal þá undir-

húningi og framkvæmdum hagað samkvæmt fyrirmælum 2. gr.

17. gr.
Í húsagerðarsamþykktum skal tekið fram um:

1. Verkefni þau, sem sambandið tekur að sér, sbr. 15. gr.
2. Skipun og valdsvið framkvæmdastjórnar.
3. Hvernig framkvæmdum skuli hagað, þar á meðal, að nauðsynlegt byggingar-

efni sé ávallt fyrir hendi, er vinnan hefst.
4. Að búnaðarsambandið taki þær greiðslur fyrir byggingarstörfin, að allur kostn-

aður fáist að fullu greiddur.
5. Fjáröflun og tryggingar fyrir fjárreiðum sambandsins.
6. Reikningshald og endurskoðun.
7. Hvernig samþykkt skuli breytt.
8. Hvernig samþykkt verði felld úr gildi.

18. gr.
Nú er samþykkt staðfest og undirbúningur hafinn til framkvæmda, og ber þá

teiknistofu landbúnaðarins að leggja til byggingarfróða menn til þess að athuga og
gera tillögur um, hvar og hvernig húsum verði bezt fyrir komið á þeim jörðum, þar
sem óskað er aðstoðar sambandsins um húsagerð og annað, er að byggingu lýtur,
Trúnaðarmaður þessi skal jafnframt leita álits jarðeiganda eða leiguliða, ef um
erfðaábúð er að ræða, og taka í tillögum sínum tillit til óska þeirra, eftir því sem
fært þykir.

Kostnaður við þessa athugun greiðist af teiknistofu landbúnaðarins.

19. gr.
Byggingar, sem reistar eru samkvæmt ákvæðum laga þessara, skulu gerðar eftir

teikningu og fyrirsögn teiknistofu landbúnaðarins eða trúnaðarmanns hennar. Nú
er kostnaðarmaður byggingar óánægður með tillögur þær, er fyrir liggja, og getur
hann þá skotið þeim til umsagnar Búnaðarfélags Íslands, er fellir um þær
fullnaðarúrskurð.

20. gr.
Nú hefur húsagerðarsamþykkt verið sett samkvæmt lögum þessum, og skal

þá forstöðumaður teiknistofu landbúnaðarins vera stjórn sambandsins til aðstoðar
um kaup og val hentugra veggjamóta ásamt vélum og verkfærum, sem nota þarf
við hinar fyrirhuguðu byggingar. Forstöðumaður teiknistofunnar ákveður í sam-
ráði við stjórn Búnaðarfélags íslands,· hve mörg veggjamót og vélar skal kaupa,
miðað við byggingarþörf hvers sambands og afköst vélanna.

21. gr.
Byggingarsjóður og nýbýlasjóður ríkisins leggja fram sem styrk * hvor af

kostnaðarverði þeirra veggjamóta, véla og verkfæra, kominna á ákvörðunarstað,
er forstöðumaður teiknistofu landbúnaðarins telur samböndunum þörf á til bygg-
ingarstarfsemi þeirra.

Framlög þessi endurgreiðist úr ríkissjóði.

22. gr.
ReiIma skal sérstakt viðhalds- og fyrningargjald af veggjamótum, vélum og

verkfærum, sem keypt hafa verið með styrk frá byggingarsjóði og nýbýlasjóði.
Búnaðarfélag Íslands ávísar greiðslum úr fyrningarsjóðnum samkv. tillögum for-
stöðumanns teiknistofu landbúnaðarins. Að öðru leyti skal hlíta um þetta ákvæðum
10. gr., eftir því sem við á.

23. gr.
Verkstjórar vinnuflokka þeirra. sem um ræðir í 15. gr., skulu ráðnir í samráði

við forstöðumann teiknistofu landbúnaðarins, sem hefur eftirlit með störfum þeirra.

24. gr.
Styrkir, sem greiddir eru af opinberu fé vegna bygginga í sveitum, skulu,

þegar byggingarnar eru reistar samkvæmt samþykktum þeim, sem hér um ræðir,
greiðast óskerfir - að frádregnu fyrningargjaldi samkv. 22. gr. - til hlutað-
eigandi sambandsstjórna, nema þær leggi annað fyrir.

25. gr.
Nú hefur nýbýlasjóður heitið styrk til húsagerðar, er búnaðarsamband hefur

tekið að sér samkvæmt lögum þessum, og á þá sambandið kröfu til, að sjóðurinn
greiði styrkinn, þegar er verkið er hafið af vinnuflokkum þess, þó ekki hærri fjár-
hæð en svarar vinnulaunum við að gera húsið fokhelt.

III.
Almenn ákvæði.

26. gr.
Búnaðarsamböndum, sem taka að sér jarðræktar- eða húsagerðarframkvæmdir

samkvæmt lögum þessum, ber að tryggja sér fulla greiðslu fyrir framkvæmdir sinar
hjá kostnaðarmanni framkvæmdarinnar, áður en vinna hefst.

27. gr.
Skuldir, sem myndast kunna við búnaðarsamband samkvæmt lögum þessum,

eru forgangsskuldir. tryggðar með veði í jörð þeirri, er framkvæmdin hefur verið
gerð á, næst á eftir þeim lánum, er á jörðinni hvíldu, er framkvæmdin hófst, og
víkja aðeins fyrir opinberum gjöldum - og fylgifjárkröfu, ef um óðalsjarðir er
að ræða.

Skuldir þessar má taka lögtaki.

28. gr.
Um nánari framkvæmd laga þessara setur Búnaðarfélag íslands reglugerð, er

landbúnaðarráðherra staðfestir.
29. gr.

Brot gegn lögum þessum og reglugerð varðar sektum til ríkissjóðs frá 100-·5000
],1'., nema þyngri refsing liggi við samkvæmt öðrum lögum. Mál út af brotum skulu
sæta meðferð opinberra mála.

Greinargerð.
Frumvarp það, sem hér liggur fyrir, er samið af milliþinganefnd búnaðar-

þings. Til nefndarinnar var vísað frv. til laga um breyting á jarðræktarlögunum,
er flutt var á haustþinginu 1943 í Ed. ásamt rökstuddri dagskrá frá deildinni,
þess efnis, að málið væri ekki svo rannsakað sem skyldi. Tók nefndin mál þessi
til rækilegrar athugunar s. l. vor og í sumar. Við samning I. kafla þessa frv. var
áðurgreint frv. haft til hliðsjónar og nokkur ákvæði þess tekin lítið breytt. Öðr-
um hefur nefndin breytt verulega og sett ný ákvæði. II. kafli frv. er nýmæli.

Árið 1900 telur hagstofan, að íbúar í sveitum og kauptúnum með færri en
300 íbúa hafi verið 62919, en árið 1940 46984. Þeim hefur því fækkað um 15935.
Sveitirnar hafa þannig misst á þessu tímabili rúmlega 1f4 af mannafla sinum og
vinnukrafti. Á sama tíma má telja, ef tillit er tekið til aukinna afurða búfjárins á
hvern einstakling, að framleiðsla landbúnaðarins hafi aukizt um nálega 50% .
Jafnframt hefur töðufaUH5 meir en tvöfaldazt síðustu 20 árin.

Þetta symr, að sveitafólkið hefur ekki legið á liði sínu. Þrátt fyrir þessi og
önnur stór átök, miðað við allar aðstæður, vantar enn mikið á, að islenzkur land-
búnaður sé rekinn yfirleitt með nýtízkusniðí, enda meiri örðugleikum bundið að
koma því i kring en víða annars staðar. Það, sem nú þjáir landbúnaðinn, er skort-
ur á vinnuafli, síhækkandi kaupgjald. stóraukinn framleiðslukostnaður, þröngur
innanlandsmarkaður fyrir ýmsar landbúnaðarvörur og loks lágt verð á framleiðslu-
vörum bænda á erlendum markaði í hlutfalli við framleiðslukostnaðinn. Líklegt
er, að einhverjar breytingar verði á þessu að stríðinu loknu, en varlega st er að
gera ráð fyrir, að þær. verði ekki stórvægilegar. Yfir mjög mörgum bændum vofir
því sú hætta, að aðalsöluvörur þeirra seljist ekki fyrir framleiðsluverð og að fram-
leiðsla þeirra stöðvist af þeirri ástæðu, en það gæti aftur valdið landauðn í sumum
sveitum, ef ekkert væri að gert.

Það verður því að leita þeirra úrræða i tíma, sem líklegust eru talin til að
sporna við vandræðum í þessu efni.

Samkv. rannsóknum, sem gerðar hafa verið, er vinnan langstærsti kostnaðar-
liðurinn i útgjöldum bænda. Jafnframt hefur komið i ljós, að hátt kaupgjald í
landbúnaðarvinnu hér á lundi - samfara minni vinnutækni og vinnuafköstum en
hjá nágrannaþjóðum okkar -- veldur mestu um, hve samkeppni er íslenzkum
bændum erfið á erlendum mörkuðum.

Þegar þessa er gætt, er það augljóst, að líklegasta leiðin til úrbóta er, að bænd-
ur fái starfsskilyrði, er geri þeim kleift að létta mannahald, en auka í þess stað
vélanotkun á öllum sviðum og hvers konar tækni utan bæjar sem innan; svo að
vinnuhraðinn og afköstin aukist að miklum mun. Tilgangur þessa frv. er að gera
bændum fært að koma á hjá sér slíkum starfsskilyrðum með félagslegum átökum.

1 frv. er áherzlan lögð á tvö meginatriði: 1) Aukna ræktun samfara því, að
heyöflun bænda fari fram á véltæku landi, og 2) að gera bændum kleift að koma
upp tiltölulega ódýrum, en vönduðum íbúðar- og útihúsum, þannig gerðum, að
öll vinna í þeim verði sem auðveld ust og spari vinnu.

Þessi síðari þáttur frv. er nýmæli, en engu minna nauðsynjamál, eins og bygg-
ingum í sveitum er víða háttað og örðugleikar eru að fá fólk til margvíslegra inn-
anhússstarfa, jafnvel enn meiri en til jarðyrkju eða heyvinnu.

Kostir þessa skipulags umfram þá starfshætti, er nú tíðkast, eru:
1. Að það ýtir mjög við bændum um land allt að hefjast handa um ræktun og

byggingar, strax og .tðk eru á.
2. Að félagsleg samtök, er ná yfir stór svæði, hafa allajafna meira lánstraust og

fjárhagslegt bolmagn til að kaupa stórar og dýrar vélar og starfrækja þær, er
eitthvað harðnar í ári.

3. Að allir á hverju samþykktarsvæði eiga þess kost að fá unnið - og þeir fyrst
og fremst, er mesta hafa þörfina og skemmst eru á veg komnir.

4. Að komið er í veg fyrir, að einstök byggðarlög verði einangruð og útundan.
5. Að félagsvinna með fullkomnum og hentugum vélum verði að öllum jafnaði

mun ódýrari.
6. Að tryggt er betur en áður, að ýmsar undirbúningsrannsóknir verði gerðar, er

tryg.gja, að verkið verði unnið á réttan hátt.
7. Að viðhald véla og verkfæra, sem keypt eru samkv. ákvæðum frv., verður

háð opinberu eftirliti.
8. Að ráðstafanir eru gerðar til að tryggja, að þeir einir fari með vélarnar, sem

til þess eru hæfir.
9. Að tryggt er, eftir því sem verða má, að fé það, sem ríkið og félagsheildit·

leggja fram til vélakaupanna. verði ekki eyðslueyrir, heldur stofnfé, er geri
sveitunum fært að endurnýja vélastofninn, jafnóðum og vélarnar ganga úr sér.

Framkvæmdasjóði ríkisins er ætlað það hlutverk að stuðla að umbótum og
nýbreytni í atvinnuháttum landsmanna. Hefur níl þegar verið ákveðið að verja úr
sjóðnum 5 millj. kr. til að styrkja menn til bátakaupa. Eftir munu þá vera um 6
millj. kr. 1frv. þessu er lagt til, að helmingur þessarar upphæðar, 3 millj. kr., gangi
til styrktar kaupum á nýtízku, vélknúnum jarðvinnslutækjum, og er nauðsyn
landbúnaðarins í þessu efni í alla staði sambærileg við þörf sjávarútvegsins fyrir
aukningu og endurbætur á skipastólnum.

